
				এই পাতাটির মুদ্রণ সংশোধন করা প্রয়োজন। 
Q: e. রাজা প্রজা ।
কিরূপ আঘাত অভিঘাত লাগিতেছে তাহা মনোযোগ সহকারে আলোচনা করা গবর্মেন্টের রাজনীতির একটা প্রধান অঙ্গ হওয়া উচিত। লক্ষণে যতদূর প্রকাশ পায় গবর্মেন্টেরও জাহাতে সম্পূর্ণ ঔদাসীন্য নাই।
আমরা আলোচিত ব্যাপাৱে দুই কারণে আঘাত পাই প্রথমতঃ, একটা অত্যাচারের কথা শুনিলেই তাহার উপযুক্ত দগুবিধানের প্রত্যাশা করিয়া হৃদয় ব্যগ্র হইয়া থাকে। যে জন্যই হৌক দোষী অব্যাহতি পাইলে অন্তর ক্ষুদ্ধ হয়। দ্বিতীয়তঃ, এই সকল ঘটনায় আমরা আমাদের জাতীয় অসন্মান তীব্ররূপে অনুভব করিয়া একান্ত মৰ্ম্মাহত হই ।
দোষী অব্যাহতি পাওয়া দোষের বটে কিন্তু আদালতের বিচারের নিকট অদৃষ্টবাদী ভারতবর্ষ অসন্তৰ কিছু প্রত্যাশ করে না। আইন এতই জটিল, সাক্ষ্য এতই পিচ্ছল, এবং দেশীয় চরিত্রজ্ঞান মমত্বহীন অবজ্ঞাকারী বিদেশীরের পক্ষে এতই দুর্লভ, যে, অনিশ্চিতফল মকদ্দমা অনেকটা জুয়াখেলার মত বোধ হয়। এইজন্যই জুয়াখেলার যেমন একটা মোহকারী উত্তেজনা আছে আমাদের দেশের অনেক লোকের কাছে মকৰ্দমার সেইরূপ একটা মাদকতা দেখা যায়। অতএব মকৰ্দমার ফলের অনিশ্চয়তা সম্বন্ধে যখন সাধারণের একটা ধারণা আছে এবং যখন সে অনিশ্চয়তা জষ্ঠ আমাদের স্বভাবদোষও অনেকটা দামী তখন মধ্যে মধ্যে নির্দোষীর পীড়ন ও দোষীর নিস্কৃতি শোচনীয় অথচ অবশুম্ভাবী বলিয়া দেখিতে হয় ।
কিন্তু বারস্বার যুরোপীয় অপরাধীর অব্যাহতি এবং তৎসম্বন্ধে কর্তৃপক্ষীয়ের ঔদাসীন্তে ভারতবর্ষীয়ের প্রতি ইংরাজের আন্তরিক অবজ্ঞার পরিচয় দেয়। সেই অপমানের ধিক্কার শেলের ন্যায় স্থায়ীভাৰে হৃদয়ে বিধিয়া থাকে। l
যদি ঠিক বিপরীত ঘটনা ঘটিত, যদি স্বল্পকালের মধ্যে অনেকগুলি যুরোপীয় দেশীয় কর্তৃক হত হইত এবং প্রত্যেক অভিযুক্তই বিচারে মুক্তি পাইত, ভৰে এরূপ দুর্ঘটনার সমস্ত সস্তাবনা লোপ করিবার সহস্রৰিধ

